
O JEKHTO SUBIJEKTO (30 punkturi)

Del pes o téksto:

-

Si la¢ho vaj na o telefono?

E dada si xulavde an6-e duj riga atun¢ kana vakerel pes palal o kinipen jekhe telefonosqo vas
lenge ¢have. AnB-jekh rig si e dada save 3anen maj but palal e telefonura thaj save phenen ke na
kinena penge ¢haven pra sigo jekh telefono kodolesge ke na si lacho. AnB-o0 kolaver rig si e dada save
phenen kadjal: ,te man na sas man telefono kana semas tikno, si te kinav me jekh telefono mirre
¢chavesqe kaj te avel les.”

,Me astardem te 3ivav jekh maj lacho 3ivipen anBar maj but dikhimata thaj kadava givipen
kamav les vi vas mirro ¢havorro saves si les akana duj bersa. Kana vakarav palal jekh maj laého
3ivipen, vakarav palal sar xas maj laches, keras sporto, tha™ vi palal sar utilizisaras aparatura save $aj
te musaren amaro korpo, amaro sastipen. Drabardem anB-e verver artikulura palal o internéto, sar
keren nasul e ¢havenqe e modérno aparatura thaj e telefonura. Kamav te pazinav mirre ¢haves
kadale aparaturenBar. Drabardem kaj kadala aparaturd, sar o telefono, keren le ¢havenge
dependénca, e ¢have na maj $aj soven, thuldn zurales thaj $aj te peren nasvale e godaga.” phendas i
Oana, i daj jekhe ¢havesqe saves si les duj bersa.

E dada save phenen ,te man na sas man telefono kana semas tikno, si te kinav me jekh
telefono mirre chavesge kaj te avel les”.

»Oi man star chave saven si len kaBar duj k-e efta bersa, thaj na but vramaBar kindem lenge
jekh telefono, kaj te avel len soca te khelen pen. Caées, na 3anav so nasulimata $aj te kerel lenge o
telefono, thaj ni¢ na drabardem palal kadaja buti. Na mukhav len te khelen pen but ¢asura an6-jekh
dives. Man thaj mirre rromna na sas amen kasave buta kana samas tikne thaj kamas amare ¢haven te
kinas lenge svako buti kaj na sas amen.” phendas o Emil.

Sode vramaBar si e modérno aparatura thaj e telefonura, e ¢have na maj pra khelen pen avri e
amalencga, von roden thaj len penge khelimata palal o internéto thaj alosaren te khelen pen andre e
telefonenca. Vi atunéi kana dikhen pen avral e amala, e ¢have saven si len telefono, besen maj but p-

o telefono sar te vakaren maskar penbe.

Amboldipen thaj adaptacia palal:

https://www.monitorulcj.ro/actualitate/34487-exclusiv-in-editia-tiparita-

Xramosar o amboldipen ka-o svako mangipen, dikhindoj o dino téksto ka®ar o jekhto subijékto.

1. Xramosar, anBar o dino dikcionarosqo artikulo, o sénso andar o téksto vas o alav ,kodolesge”.
2 punktura

kodolesge pron. dem. 1. aceluia. 2. ai/ ale aceluia. 3. adv. de aceea, pentru aceea,
deoarece.

2. AnB-e sode riga si xulavde e dada?

a. duj riga

b. trin riga

c. desriga

d. von besen khethanes 2 punktura

O lacho amboldipen si ka-i graféma

3. E dada vakaren palal...

a. o kinipen jekhe komputerosqgo

b. o kinipen jekhe telefonosqo

c. 0 bikinipen jekhe vurdonesqo

d. sar te alosaren jekh lac¢ho licévo vas penge ¢have 2 punktura

O la¢ho amboldipen si ka-i graféma

N

4. Xramosar p-0 telutno than savi si i ttma e tekstosqi. Caéar tiro amboldipen xramosarindoj duj

informacie anBar o dino téksto.
4 punktura

5. Xramosar ,X” palal svako enunco kaj te sikaves kana si ¢aces vaj na, dikhindoj e informacie anbar
o dino téksto. 6 punktura

Na si

O enunco Si ¢aces "
¢aces

a. Anb-jekh rig si e dada save 3anen maj but palal e telefonura.

b. Vas jekh lacho 3ivipen trebal te xas laches, te keras sporto, tha™ sar te
utilizisaras aparatura save $aj te musaren amaro korpo, amaro sastipen.

c. O telefono kerel le ¢havenge dependénca.

d. E éhave kaj utilizisaren but o telefono $aj soven laches.

e. Vi atun¢i kana dikhen pen avral e amala, e ¢have saven si len telefono,
besen maj but p-o telefono sar te vakaren maskar penbe.

f. O telefono vastdel amenge te na thuldvas.

-
6. Vakar, an6-e 50 — 80 alava, palal sar trebal te utilizisaras la¢hes o telefono.

6 punktura

7. O David thaj i Alessia vakaren palal o phenipen: ,Si lacho vaj na o telefono?”.

O David: O telefono si but importanto | Alessia: Me patdv so o telefono si but
an6-o amaro 3zivipen! Vov vastdel lacho, numaj so ame trebal te siklovas vi

amen te sikldvas but buté! anbar e lila!

Xramosar jekh teksto and-e 60 — 100 alava, and-o savo te xramosaras so tu patas palal o phenipen

le duje 3enengo (o David thaj i Alessia). 8 punktura

/

0O DUJTO SUBIJEKTO

30 punktura

Del pes o téksto:

N
ﬁ Q Cautd pe Facebook @ :]ﬁ [:ﬁ @
Administreaza ) limba rromani anul 8 de studiu
grupul
e lonel Cordovan .
T limba rromani anul 8 de studiu - @ © Administrator . 18 noiembrie 2020 - @
Ij‘Lfi_, D Grup public Ku¢ amalalen,
And-o kadava kurko,
o Acasa si te siklovas/ siklaras palal e zanglimata kaBar e riga 41-43.
1. And-i jekhto ora palemdikhas/ zoraras e 3anglimata palal ,O vérbo".
2. And-i dujto ora drabaras vi amboldad o téeksto .| Delia Grigore” vi
Instrumente de administrare amboldas ka-e puchimtat aj mangimata ka-o teksto.
i . . 3. And-i trinto ora si te siklovas palal e rromane poemura xramosarde
&  Cererideinscriere kaj@ar i Délia Grigore.
4. K-i starto ora saj te rezolvisaras e klasage buta kajBar .So zanav, so na
;,, Aprobarea automata a membrilor zanav?”
Kana si tumen maj but materialura vas kadaja lekcia, mangav tumen te
.' Intrebari pentru inscriere thon/ ¢hon len kathe!
Te aven baxtale thaj saste-veste!
Postari in asteptare lonel Cordovan
E.o sep 18.11.2020 )
Xramosar o amboldipen ka-o svako mangipen, dikhindoj o dino téksto kaBar o dujto subijékto.
1. Sitrin silabe and-o alav...
a. kadava
b. kurko
C. 3anglimata
d. xramosarde 2 punktura
O la¢ho amboldipen si ka-i graféma
Proba scrisa la limba si literatura rromani materna Testul 1

2. O alav telal savo si cirdini jekh linia anBar o enunco: ,And-i trinto ora si te sikldvas palal e rromane
poémura xramosarde kajBar i Délia Grigore.” si
a. substantivo/ navni.
b. adzektivo/ pasnavni
c. pronombro/ sarnavni
d. numeralo/ ginavni. 2 punktura

O lacho amboldipen si ka-i grafema

3. O veerbo telal savo si cirdini jekh linia anBar o enunco: ,K-i $tarto ora $aj te rezolvisaras e klasaqe
buta kajbar ,So 3anav, so na 3anav?.” si ka-o modo...

a. indikativo.

b. konzunktivo.

c. imperativo.

d. infinitivo. 2 punktura

O lacho amboldipen si ka-i graféma

4. | rajni Baciu Geta xramosarel palpale jekh jekh komento le rajesqe Jonel Kordovan. Xramosar, maj
tele, and-e ¢éuce thana, e trebutne alava palal sar mangel pes and-e parantéze.
4 punktura

Raja Jonel Kordovan!

Nais tuge vas ....cccceevveeeeecciereeeenen. (o materialo, ka-o nominativo, ka-o butipen) save thos len po
kadava grupo. Von si but laéhe amenge ka-e ore e rromane ¢hibage. Akana, kana si kadaja pandemia si
amenge but phares te keras e ore. Pharipnaga ......cccccceevcvveeeeennns (kerel, ka-o indikativo modo, o akanutno
VaXt) coveeeeeieeeeeeen, buti kheral. Si varesode siklovne save si len telefono vaj komputero, haj kadala keren
buti palal so ame tradas lenge p-o internéto. Kolavere sikldvnenge, save na si len akcéso k-o interneto,
tradas .coooeeeeeeeeeeiieeeeeeeee, (von, ka-o dativo, o butipen) khere didaktikane materialura. O Del te vastdel

amenge te 3as palem, po maj sigo, k-i skola.

Te aves (baxtalo, adzektivo, mursSikani forma, ka-o jekhipen) thaj sasto-vesto,
| Geta Baciu

5. Ker jekh propozicia and-i savi o alav ,amboldel” te avel ka-o konzunktivo modo. 4 punktura

6. Ker jekh fraza an6ar duj propozicie and-i savi e predikatura te aven e veérburd ,kamel” thaj
LSiklovel”.
4 punktura

7. O telutno téksto si lino palal o internéto. And-e lesBe si vortografiage thaj punktuaciage dosa.
Lachar o téksto, xramosarindoj les la¢hes pa-o telutno than. 4 punktura

Po grupo limba rromani anul 8 de studiu” si but materialuria save vastden amenqo but te sikldvas

e 3anglimata va$ o oxto sikldvipnasqi bers.

8. Ker jekh teksto, anBar 40 — 70 alava, and-o te vakares palal save sas e pharimata savenca tu

maladilan kana kerdan i skola/ e kursura and-o sistémo online! 8 punktura
a )
. J

O TRINTO SUBIJEKTO 30 punktura

Del pes o téeksto:

4 O godaver ¢havo h

Sas jekhvar jekh barvalo manu$, kaj 3ivelas korkorro. Les na maj sas les nijekh namo.
Kodolesge, vov sas but bilosalo, thaj na 3anelas sar te arakhel pesqe jekh namo, ke vov na maj kamelas
te prandisarel pes vas$ o dujto var, sosBar vov jubisardds but pesqe rromna.

Anb-jekh dives avilds lesqe jekh biarakhli godi, te 3al texarindafe anbar o diz thaj o jekhto
sivutro savo inklola anglal lesOe, te avel lesqe sar désqo ¢havorro. Gelindoj kada bi resesqo, maladilas
jekhe tikne sapega. O manus$ puchlas e saporres te kamel te avel lesqo dé€sqo ¢havorro, kaj dela lesqe sa
so kamela, haj kana merela mukhela lesge savorro lesqo barvalipen.

O sap phendds ke kamel, numaj te keren jekh xataripen.

— Savo xatdripen te keras? puchlds o manus.

— Na mangav tubar khan¢ maj but, nimaj te ingeres man p-e dume — phendas o sap. O manus
kamlas losalo thaj o sap thovdas pes trujal lesqgi korr. Atuncabar, e duj sas bixulavde. Sa e butd kerenas
len khethanes, xanas khethanes, sovenas khethanes thaj sas naisarde jekh kolaveres6ar.

O manus$ das le sapes sa so kamlads thaj jubindds les sar pesqe ¢haves. Numaj ke, o manus
phurilds, haj o sap barilas. O manu$ na maj sajindds te inkerel le sapes p-o dumo ke sas bandardo e
dumenBar — 0 sap mistipnasfar barilds but. Ivdfe sa manglas o manus$ pesqe désqe ¢haves te del pes
tele, makar vas$ varesode ¢asurd, te maj $aj phurdel vi vov vestes, o sap na miskindds pes thanesfar,
godisarindoj pes k-e penqo purano xataripen. O phuro na maj 3anelas so te kerel thaj gelas k-0 krisarno
te kerel lesqe ¢acipen.

— Vastde man krisarnea, ke na maj $aj inkerav odobor pharipen!

Tha’, kana o sap phendds e krisarnesqe ke si les jekh xatdripen le phurega, o krisarno phendas
ke na si les so te kerel.

O manus teldrdas kaBar 1 krislin maj ruslo sar maj anglal. P-o drom karing lesqo kher, dikhlds
niste ¢have save khelenas pen thaj gelds maj pase lenfar. Jekh maj goddver ¢havo beslas p-jekh kast,
vov sas o thagar, haj pasal lesOe, p-jekh maj tikno kast, beselas jekh ¢haj — i thagarni.

E kolaver ¢have kidenas pen karing lenfe, asunindoj e zorphenimata. O manu$ puchlas le
¢haven te $aj keren vi lesqe kris. Von amboldine lesqge ke $aj. Atun¢ o manu$ phendds pesqo pharipen.
Kana kamlds o sap te phenel vareso, o godaver ¢havo ¢ingardas karing lese:

— Sar vakares tu kothar opral le thagareca? Na 3anes so k-i Kris si te beses tele p-i phuv? Kana o
sap dds pes tele, o goddver ¢havo phendas:

— Kadava ¢havo, kaj na si les mila pesqe dadesfar, na trebal te dikhel e khamesqi dud. Haj
¢havalen, maren les barrenca! thaj e ¢have dine barrenga an6-o sap 3i kana mudarde les.

O manus gelds khere sképisardo e krisaBar savi kerdds la o godaver ¢havo.

(adaptacia thaj o amboldipen kerde kaOar i Noémi Cordovan palal o Petre Ispirescu)

- J

-

Drabaren o téksto thaj arakh o amboldipen ka-e puchimata:

e S0 na sas le barvale manuses?
e S0 manglas o manus e sapesBar kana phurilas?
e Skapisardas le manuses e ¢havesqi kris? Sar?

e So sikldvas anBar kadaja paramici?

Kana keres tiro xramosaripen:

vakaresa palal sar si e buta an6-i tiri familia;

vakaresa palal sar grizisarel tut tiri familia thaj so la¢he buta siklaren tut;
vakares palal sar thaj kana d-asti/ $aj te das pakiv amare dadenge;
keresa jekh phandipen e informacienca andar o téksto ,,O godaver ¢havo”.

Nota!

O punktura vas o xramosaripen avena dine vas:

e 0 ander/ 0 koncinuto le xramosaripnasqo — 20 punktura;
punktura; sar si prezentisarde e goda — 2 punktura);

punktuaciage régule — 2 punktura; vas o sukar xramosaripen — 1 punkto).

4 punktura
6 punktura
6 punktura
4 punktura

Ker jekh xramosaripen, an@ar 150 alava, palal i téma ,,| pakiv savi trebal te das la amare
dadenge”, dikhindoj o téksto dini maj opre thaj e amboldimata ka-e oprutne pu¢himata.

e sar si organizisarde thaj prezentisarde e goda — 4 punktura (o organizisaripen e godanqo — 2

e e Xxramosaripnasqgi redaktacia — 6 punktura (vas e vortografiage régule —3 punktura; vas e

\-

J

(E tékstura kajbar O jekhto subijékto thaj kajfar O dujto subijékto sas xramosarde kajfar e autoruré kaj kerde o subijekto; e dikcionarosqo artikulo sas adaptisardo andar o Dictionar rrom-

roman, Gheorghe Sarau, Bucuresti,Editura Sigma, 2006, p. 106; o teksto kajéar O trinto subijekto sas lino andar o lil E dajaqi rromani chib vi literatura va$ i trinto klasa, Bucuresti, Editura
Sigma, 2020, p. 47)

Proba scrisa la limba si literatura rromani materna Testul 1
Pagina 10 din 10




